
Ատենախոսության ընդհանուր բնութագիրը 

 

Հետազոտության թեմայի արդիականությունը: Գիտությունից՝ տեխնոլոգիա և 

տեղեկատվություն ժամանակակից մարտահրավերները բավարարող շինությունների 

կառուցումը դեպի արդիականություն կատարվող քայլեր են: 

Գործառնա-արժեքային վերլուծության (այսուհետ՝ ԳԱՎ) մեթոդի կիրառման 

արդիականությունը բխում է այն փաստից, որ սա քայլ է  արդիական շինարարության ոլորտի 

ստեղծման գործում: Եվ քանի որ շինարարության ոլորտում աշխատող ընկերությունները 

արձանագրում են կայուն աճ, ապա անհրաժեշտ է հիմնել կանոնակարգ, որը կղեկավարի այդ 

գործընթացը և շինարարության ոլորտում կիրականացնի մանրազնին և համընդհանուր 

ուսումնասիրություններ լավագույն արդյունքների հասնելու և այս ընկերությունների կողմից 

ԳԱՎ մեթոդի կիրառման աստիճանը բացահայտելու համար: 

Զարգացած երկրներում արագացնում են այս համակարգի կիրառումը ազգային 

համակարգի պահանջները բավարարելու, և գոյություն ունեցող արգելքները հաղթահարելու 

համար: Իսկ զարգացող երկրներում խիստ կարևոր պահանջ է, նախ, այս համակարգը ներդնելը, 

քանի որ սրա կիրարկումը շինարարական ընկերությունների կողմից արդեն դառնում է 

անհրաժեշտություն:  

ԳԱՎ-ը գիտական մեթոդ է, համակարգ, և այն արդյունավետ կիրառվում է մի շարք 

տեղական և միջազգային շինարարական ընկերությունների և հիմնարկությունների կողմից: Այն 

հայտնի է որպես ծրագրի գործառույթները վերլուծելու նպատակին ուղղորդված 

կազմակերպված կոլեկտիվ ջանքերի կիրառման մեթոդ, որը թույլ է տալիս 

համապատասխանության մեջ պահել սեփականատերերի ու շահառուների խնդիրները և 

պահանջները, հետևաբար՝ նրանց շահերը: Այս մենեջմենթի կիրառման դեպքում ստեղծվում են 

փոխանորդ-ներկայացուցիչներ ովքեր իրականացնում են այդ գործառույթները և հնարավոր 

նվազագույն արժեքով հասնում են խնդիրների լուծմանը՝ առանց խախտելու որակին 

ներկայացվող պահանջները և հիմնական գործառույթները: 

Այս հայեցակարգի հաջողությունը օգնում է սեփականատերերին որոշումներ կայացնելիս, 

և ապահովում է հնարավոր շահույթների ստացում, միևնույն ժամանակ հասցնում է խնդիրների 

արդյունավետ լուծման և օգնում է իրականացնել պահանջվող առաջադրանքները, և իհարկե, 

չմոռանալով իրականացնել մյուս գործառույթները, որոնք ցանկանում են սեփականատերերը: 

Այդպիսի օրինակ կարող են հանդիսանալ շինության տեսքը, միջավայրը, որտեղ այն 

կառուցվում է, մյուս կարևոր գործոնները, որոնք բավարարում կամ գերազանցում են 

սեփականատերերի և շահառուների սպասումները: 

Շինարարության ոլորտը ծառայությունների ոլորտ է և սպառում է ազգային եկամտի 10 

տոկոսը և տարեկան արդյունաբերական ծրագրերի համար նախատեսված համընդհանուր 

ներդրումային կապիտալի մոտ 50 տոկոսը1:  

Այսպիսով, շինարարության ոլորտում ԳԱՎ համակարգի կիրառումը էական դրական 

անդրադարձ կունենա տնտեսության վրա, որը կհանգեցնի անշարժ գույքի գների նվազեցման՝ 

բացառելով ոչ անհրաժեշտ շինարարական ծախսերը, և միևնույն ժամանակ պահպանելով 

շինարարության որակի ու տեսքի բավարար մակարդակը: 

Հետազոտության կարևորությունը բխում է ընտրված թեմայի բնույթից, քանի որ ԳԱՎ 

մեթոդը շինարարության ոլորտի առաջընթացի անկյունաքարերից մեկն է, հատկապես 

զարգացող երկրներում: ԳԱՎ մեթոդի կիրառումը բազմակողմանի հեղափոխություն է՝ 

հատկապես ոլորտի ծախսերի կրճատման գործում: Մարդիկ հակված են գերածախսերի առանց 

անգամ նկատելու դա: Գերածախսեր կարող են լինել բոլոր փուլերում՝ կառույցների 

շինարարությունից մինչև դեկորատիվ աշխատանքները, անտեսելով նույնիսկ որակի 

վերահսկողությունը: Ավանդական մոտեցումներն էլ օգնում են խորացնել գերածախսերի 

                                                            
1 Mohammad Aljeelani (1997) Magister presentation, Modern Directions in Constructing contracts and Engineering Project management (Ain 

Shams Uni. Eygpt). 

խնդիրները, մինչդեռ ԳԱՎ-ը գործառույթներին զուգահեռ կենտրոնանում է որակի վրա և օգնում 

է տնտեսել ու չվատնել ազգային հարստությունը: ԳԱՎ-ը կարող է կիրարկվել ոչ միայն նոր 

շինարարությունում այլ նաև արդեն կառուցված շենքերում և շինություններում: ԳԱՎ-ը 

առնչվում է շինարարության իրականացման արժեքի հետ՝ համամասնությամբ: Այս 

հասկացության մեջ ինժեներինգ բառը անմիջապես չի կրում ինժեներինգ եզրի դասական 

իմաստը, որը վերաբերում է շինարարության կանոններին, ուղեցույցներին, սահմանաչափերին, 

չափագրումներին, գծագրերին և նախագծերին: Այն ավելի լայն իմաստ է կրում և կապված է 

շինարարության որակի հետ, որն էլ իր հերթին առնչվում է ինժեներինգին՝ որպես շինության 

ամրության, դիմացկունության և որակյալ նյութերի բնութագրերի ամբողջության: 

Հետազոտության ուսումնասիրվածության աստիճանը: ԱՄԷ-ում (Դուբայ և Շարժա) 

թեմային վերաբերող վիճակագրական և վերլուծական տվյալները քիչ են, որոնք կարող են օգնել 

հետազոտողներին բազմակողմանի և մանրազնին ուսումնասիրել ԳԱՎ կիրառումը 

շինարարական ընկերություններում: Օրինակ՝ ԱՄԷ-ում, ընկերությունների մեծամասնությունը 

շինարարությունն իրականացնում է անհատական նախագծերով, և նրանցից միայն քչերն են 

բացառություն կազմում: Այսպես. սույն հետազոտությունում հեղինակը դիտարկել, նկարագրել 

և վերլուծել է այդ ընկերությունները և նրանց աշխատանքում ԳԱՎ համակարգի կիրառման 

համար անհրաժեշտ գործոնները:  

Հետազոտության նպատակը և հիմնական խնդիրները: Հետազոտության նպատակն է 

ուսումնասիրել ԱՄԷ-ում (Դուբայ և Շարժա) շինարարության ոլորտում ԳԱՎ մեթոդի կիրառման 

ներկա իրավիճակը`կենտրոնանալով այն գործոնների վրա, որոնք խոչընդոտում են ոլորտում 

այս մեթոդի կիրառմանը, և նշելով ուղիները, որոնց օգտագործմամբ հնարավոր կլինի 

նվազեցնել շինարարության արժեքը` առանց դրա որակի նվազեցման: 

Հետազոտության նպատակից ելնելով ատենախոսությունում դրվել են հետևյալ 

հիմնախնդիրները`  

- սահմանել ԳԱՎ մեթոդի էությունը շինարարության ոլորտում (ԱՄԷ-ում),  

- պարզել ԳԱՎ սկզբունքները ու մարտահրավերները տարբեր շինարարական 

ծրագրերում և դրանց հիմնական փուլերում՝ գնահատման համակարգերի և 

առանձնահատկությունների ուսումնասիրության միջոցով,  

- ճշգրտել ԳԱՎ մեթոդի կարևորությունը շինությունների կառուցապատման ծրագրերում, 

- բացահայտել սպասվելիք տնտեսական շահը, որը ձևավորվում է շինությունների 

կառուցապատման ծրագրերում ԳԱՎ մեթոդի կիրառման արդյունքում: 

Հետազոտության օբյեկտը և առարկան: Հետազոտության օբյեկտը ԱՄԷ-ի (հատկապես 

Դուբայի և Շարժայի) շինարարական-մոնտաժային և կառուցապատման ծրագրերն են, իսկ 

առարկան` ԱՄԷ-ի (Դուբայի և Շարժայի) շինարարության ոլորտում գործառնա-արժեքային 

վերլուծության և համապատասխան մեխանիզմների ամբողջությունն է, որոնց բավարարումը 

կհանգեցնի ոլորտի կառավարման արդյունավետության բարձրացմանը:  

Հետազոտության տեսամեթոդական և տեղեկատվական հիմքերը:  

Հետազոտության ընթացքում կիրառվել են տնտեսա-վիճակագրական, համակարգային, 

համեմատական և գործունեության վերլուծության մեթոդները: Հետազոտության իրականացման 

հիմնական գործիք է ընտրված վերլուծական մեթոդը, որը հիմնված է քննարկվող թեմային 

վերաբերող տեղեկատվության հավաքագրման և հետազոտման, տրամաբանական 

հետևություններ կատարելու վրա: ՈՒսումնասիրության այս մեթոդն իրականացվել է հետևյալ 

համակարգված քայլերով. 

քայլ առաջին` գրականության ուսումնասիրումը, որն ընդգրկել է ԳԱՎ սահմանման 

ներկայացումը տարբեր հեղինակների կողմից և դրա հաշվարկման մեթոդների ներկայացումը, 

քայլ երկրորդ` վերլուծությունները, որոնք հնարավորություն են տվել բացահայտելու ԳԱՎ 

թույլ կողմերը, և մշակված ուղիների օգտագործմամբ հասնել օգտակար արդյունքների, ինչն էլ 

կբարելավի ներկա իրավիճակը, 

երրորդ քայլ, որը թույլ է տվել ձևակերպել հետազոտության արդյունքները: 

Հետազոտության արդյունքներում բերվել են ուսումնասիրությունից բխող եզրակացություններ, 

հանձնարարականներ և առաջարկություններ, որոնց կիրառումը կնպաստի 

շինարարությունում կառավարման որակի բարձրացմանը: 

Հետազոտության հիմնական գիտական արդյունքները: Հետազոտության գիտական 

արդյունքները հետևյալն են`  

- բացահայտվել է, որ ԳԱՎ կիրառման միջոցով կարելի է հասնել շինարարության ծրախսերի 

մինչև երեք տոկոսով նվազեցման, որից չի տուժի ո'չ շինարարության որակը և ո'չ էլ անշարժ գույքի 

օգտագործողների բավարարվածության աստիճանը: Դրանց կարելի է հասնել նոր 

ճարտարապետական լուծումների, տեղանքի ճշգրտման տարրերի կամ ենթակառուցվածքային 

հնարավորությունների ավելացման միջոցով,  

- առաջարկվել է խուսափել շինարարական տիպային և կրկնվող նախագծերում 

մոդելների (նախատիպերի) օգտագործումից, եթե դրանք կրկնելու (իրենց մեջ ներառելու) են ոչ 

անհրաժեշտ ծախսերը,  

- առաջարկվել է շինարարական նախագծերի ինժեներական ընթացակարգերում կիրառել 

ԳԱՎ հիման վրա իրականացված ուսումնասիրությունները`որպես խորհրդատվական 

առաջարկություններ` դրանց նախագծման, իրականացման կամ շահագործման փուլերում: Այն 

պետք է լինի ծրագիր, որը կկիրառվի երբ անհրաժեշտ է շինարարական աշխատանքներն 

իրականացնել՝ առանց  շինարարության ընթացքում շարունակական ծախսեր կատարելու,  

- կարևորելով ԳԱՎ ուսումնասիրությունների իրականացումը շինարարության 

նախագծման փուլերում, նախընտրելով այն իրականացնել անմիջապես սկզբնական փուլերում՝ 

ինժեներական նախագծերում դրամական, նյութական և աշխատանքային ռեսուրսներ 

տնտեսելու համար, բացահայտվել է, որ ԳԱՎ-ը կնպաստի ԱՄԷ շուկայում ինժեներական 

նախագծերի կատարելագործմանը, կբարձրացնի շինարարական ընկերությունների 

կարողունակությունը, մրցունակությունը և թույլ կտա շուկայում նոր ներդրողներ ներգրավել: 

Հետազոտության արդյունքների գործնական նշանակությունը և կիրառելիությունը: ԳԱՎ-

ի` նոր ճարտարապետական լուծումների օգնությամբ, ինչպիսիք են տեղանքի ճշգրտումների 

տարրերը կամ ենթակառուցվածքների բարելավումը, որակի և օգտատերերի բավարարման 

մակարդակը բարձրացնելու միջոցով հանգեցնում է շինարարության 3 տոկոս ծախսերի 

կրճատման: 

ԳԱՎ կիրառմամբ շինարարության որակի և օգտատերերի պահանջների բավարարման 

մակարդակի բարձրացման միջոցով կրճատվում են շինարարության ընդհանուր ծախսերը, որի 

արդյունքում նվազում է բնակարանների գինը: 

ԳԱՎ-ը դրդում է խուսափել նախագծերում տիպային և կրկնվող նախագծերից 

(մոդելներից), քանի որ այս նախագծերը (մոդելները) կրկնօրինակելով կրկնում են նաև ավելորդ 

(ոչ անհրաժեշտ) ծախսերը, որոնք առկա են նախագծերում (մոդելներում):  

Ծրագրերի ինժեներական գործընթացների տարբեր փուլերում ԳԱՎ-ը կիրառվում է ըստ 

անհրաժեշտության առանց շարունակական ծախսեր կատարելու: 

Շինարարության նախագծման սկզբնական փուլում ԳԱՎ-ի կիրառումը կարևորելը և 

խրախուսելը հանգեցնում է ինժեներական ծրագրերում օգտագործվող միջոցների 

խնայողության, որի արդյունքում կբարձրանա շինարարական ընկերությունների 

մասնագիտացումը և աշխատանքների որակը, ինչն էլ կհանգեցնի ԱՄԷ-ում ինժեներական 

ծրագրերի ընդլայնմանը և ներդրումների ավելացմանը: 

Աշխատանքում բերված առաջարկություններն ու հանձնարարությունները կարող են 

օգտագործվել ԱՄԷ-ի, ինչպես նաև ՀՀ-ի նախագծող և շինարարական ընկերությունների 

կողմից` շինարարության արժեքը նվազեցնելու համար:  

Հետազոտության արդյունքների փորձաքննությունը և հրապարակումները: 

Ատենախոսությունը քննարկվել և հավանության է արժանացել Երևանի պետական 

համալսարանում:  

Հեղինակի կողմից ատենախոսության թեմայով հրապարակվել են 6 գիտական 

աշխատանքներ:  

Հետազոտության ծավալը ու կառուցվածքը: Ատենախոսության կառուցվածքը ձևավորվել է 

դրված նպատակին հասնելու և առաջ քաշված հիմնախնդիրների լուծման տրամաբանությամբ: 

Հետազոտություն հիմնական տեքստը 122 էջ է: ՈՒսումնասիրությունը բաղկացած է 

ներածությունից, երեք գլուխներից, առաջարկությունների բաժնից, գրականության ցանկից և 

հավելվածներից:  

Ատենախոսության առաջին` «Գործառնա-արժեքային վերլուծության մեթոդը և դրա 

էվոլյուցիան» գլուխը բացկացած է հետևյալ երեք ենթագլուխներից՝ գործառնա-արժեքային 

վերլուծության մեթոդի հայեցակարգը, գործառնա-արժեքային վերլուծության մեթոդի 

պատմական էվոլյուցիան և գործառնա-արժեքային վերլուծության մեթոդաբանությունը և 

իրականացման քայլերը:  

Ատենախոսության երկրորդ`«Օգտատերերի պահանջների ու պլանավորման և 

նախագծման չափանիշների միջև կապը» գլուխը բաղկացած է «Օգտատերերի պահանջներին 

համապատասխանեցված գործարաններում արդյունավետ արժևորումը», «Շինարարական 

ծրագրերի նախագծումը և սխեմատիկ մեծությունները», «Առևտրային և բնակարանային 

շինությունների օգտատերերի  պահանջների չափման մեխանիզմը և դրա կապը արժեքի հետ» 

ենթագլուխնեից:  

Ատենախոսության երրորդ` «Շինարարական ծրագրերում գործառնա-արժեքային 

վերլուծության կիրարկումը» գլուխը բաղկացած է «ԱՄԷ-ի և Ծոցի շինարարական ծրագրերում 

գործառնա-արժեքային վերլուծության կիրարկումը», «Տեղանքի հետազոտությունը և 

հետազոտության օրինակը» ենթագլուխներից:  

Առաջարկությունների բաժնում ամփոփվել են հետազոտության արդյունքները և 

ներկայացվել են հանձնարարականները:  

 

Ատենախոսության հիմնական բովանդակությունը 

 

Ներածությունում հիմնավորված է թեմայի արդիականությունը և կարևորությունը, 

ներկայացված է թեմայի ուսումնասիրվածության աստիճանը, կիրառման ոլորտները, ձևակերպված 

են հետազոտության նպատակը ու հիմնախնդիրները, տրված են հետազոտության առարկան և 

օբյեկտը, ներկայացված են հետազոտության հիմնական արդյունքներն ու գիտական նորույթը, դրանց 

գործնական նշանակությունը:  

ԳԱՎ-ն մեթոդի կիրառումը կարևոր քայլ է արդիական շինարարական ինդուստիայի 

կայացման գործում: Եվ քանի որ շինարարության ոլորտում աշխատող բազմաթիվ 

ընկերությունների գործունեության արդյունքները կայուն աճում են, անհրաժեշտ է մշակել 

կանոնակարգ, որը կղեկավարի առաջընթացի գործընթացը և շինարարության ոլորտում 

կիրականացնի մանրազնին և համընդհանուր ուսումնասիրություններ լավագույն 

արդյունքների հասնելու համար և բարձրացնելու այդ ընկերությունների կողմից «գործառնա-

արժեքային վերլուծության» համակարգի կիրառման աստիճանը: 

Ատենախոսության առաջին` «Գործառնա-արժեքային վերլուծության մեթոդը և դրա 

էվոլյուցիան» գլխում ուսումնասիրվել և ներկայացվել են ԳԱՎ հայեցակարգը. ԳԱՎ-ի ստացած 

արդյունքը` շեշտելով, որ ԳԱՎ-ը ճարտարապետական գիտություն չէ: Այն գիտական 

գործընթացներից մեկն է, որն առնչվում է տարբեր գործունեությունների հետ` գիտական 

վերլուծությունների և տրամաբանական հաջորդիվ ձևով:  Սա իրականացվում է գործող 

պրոֆեսիոնալների հավաքական խմբի ջանքերի շնորհիվ՝ հատուկ մեթոդական մոտեցմամբ: 

Մինչդեռ այս անձնակազմի մասնագիտացումը պետք է համաչափ լինի ԳԱՎ-ին ենթարկվող 

ծրագրերի բնույթի և էության հետ: Այս նպատակով շինարարական իրականացվող ծրագրերը 

բաժանվում են հիմնական հատվածների և մասերի: Այս անձնակազմը առաջ է մղում 

այլընտրանքային առաջարկներ պահանջվող գործառությունները իրականացնելով մատչելի 

գներով, պահպանելով շինարարական աշխատանքների որակի և կատարողականի միևնույն 

մակարդակները: 

ԳԱՎ-ն ունի բազմաթիվ սահմանումներ: Առավել հայտնի են Դել Իսոլայի, Զին Մերման 

Հարթի, Մայլի, ՍԱՈՒԷ-ի, ԱՄՆ պաշտպանության նախարարության և այլ սահմանումները: 

ԳԱՎ-ի առավել տարողունակ սահմանումն է՝ «ԳԱՎ-ի նպատակն է հասնել որոշումների 

ընդունման, որակի և համակարգի արժեքի ու կատարողականի համապատասխանության, 

բացառելով ոչ անհրաժեշտ ծախսերի տարրերը (ծախսերը), առանց փոփոխելու հիմնական և 

որակական կատարողականը (կատարողականի հիմնադրույթները և որակը)2:  

Այսինքն, ԳԱՎ-ը բարձրացնում է շինարարության համար օգտագործվող նյութերի, 

համակարգերի և մեթոդների ֆունկցիոնալ արժեքը3: ԳԱՎ-ի բովանդակությունը և այդ 

հասկացության բազմակողմանիությունը ներկայացված է աղյուսակ 1-ում:  

 

Աղյուսակ 1 

ԳԱՎ հասկացությունները և դրանց կիրառման դաշտերը 

 
Հ/Հ Տերմինները Կիրառման դաշտը Նպատակը 

1. Արժեքի 

կառավարում 

Ցույց է տալիս թե ինչպես կառավարել ԳԱՎ-ը,  

նախապատրաստում է այն կիրառելու համար, և 

տարածում է նրա բոլոր բաղադրիչների, 

նախագծերի և արտադրանքի բոլոր մասերի վրա 

Պահպանում է գործառույթները և որակը` 

նվազեցնելով ծախսերը 

2. Արժեքի 

հսկողություն 

Արժեքը ուսումնասիրվում է հիմնվելով 

ծրագրերի և արտադրանքի նախնական 

մեծությունների վրա 

Այն օգնում է ընտրել աշխատանքի այն 

ոլորտը, որի օգնությամբ ձեռք է բերվում 

հասանելի հնարավորություններով  

ամենաբարձր ներդրումը   

3. Արժեքի 

բարելավում 

Արժեքը ուսումնասիրվում է այն 

արտադրանքների և ծրագրերի համար, որոնք 

իրականում գոյություն ունեն նրա 

կատարողականի բարելավման և կամ 

կատարելագործման նպատակով 

Ծրագրերի ընդհանուր կատարողականի 

բարելավում և կատարելագործում  

4. Գնումների 

արժեքը 

ԳԱՎ-ը ուսումնասիրում է, հատկապես 

ծրագրերի և արտադրանքի համար պահանջվող 

նյութերի և պահանջների, գնումները 

Գտնում է այլընտրանքներ, որոնք 

կիրականացնեն նույն մակարդակի 

գործառույթները և կապահովեն նույն 

մակարդակի որակը, նվազեցնելով արժեքը 

5. Արժեքի 

վերլուծություն 

Վերլուծում է ծրագրի բաղադրիչները և 

տարրերը, որոնք նախապես նախագծված են եղել 

կամ արդեն իրականում կատարված են  

Գտնում է այն հնարավորությունները, 

որոնք կհանգեցնեն բարելավումների և 

կատարելագործումների, և ներդնում են 

այս նախագծերը համաձայն նախանշված 

(որոշված) գների 

6. Արժեքի 

ուսումնասիրությ

ուններ 

Արժեքի ուսումնասիրություններ ԳԱՎ-ին 

առնչվող կազմակերպություններում, 

գործակալություններում և միություններում 

բիզնես մենեջմենթի համար  

Ինստիտուցիոնալ աշխատանքի 

կատարողականի բարելավում մարդկային 

կատարողականի արդյունավետության 

բարձրացման միջոցով 

 

ԳԱՎ-ի կարևոր գիտական հասկացություններն են.  

Արժեքը
4
. կատարողականի արդյունքը արտահայտում է նրա ծախսերի և 

կատարողականի արժեքի հարաբերությամբ՝ 

 

Արժեք = Ծախսեր

Աշխատանքի Արժեք    ≤  1 

 

Որքան բարձր է արժեքը, այնքան կատարված ծախսերը մոտ են գնին, և այնքան բարձր է 

աշխատանքի որակը: 

Արժեքի համաթիվն
5
 արտահայտվում է հետևյալ բանաձևի միջոցով՝ 

                                                            
2 Value Engineering in the construction by Alphonse j.dell’isola (1988). 
3 Value Engineering – A practical Approach for owners and contactors – Hardcover (June 1997) by Larry Zimmerman and Glen Hart, p. 25. 
4 Value Engineering – toward a consensual approach of value for government housing projects in Egypt – Mohammad Sa’eed Mossailehy El 

Saiyed, p. 22. 

Արժեքի համաթիվ = Գնահատված  Ֆունկցիոնալ Ծախսեր

Վճարված Ֆունկցիոնալ Ծախսեր      
 

Արժեքի ուսումնասիրության հիմնական նպատակն է իրավիճակին ճիշտ 

համապատասխան ստանալ Արժեքի համաթիվ` արտադրանքի կամ գործառույթի տարրի 

առավելագույն օգուտով և նվազագույն ծախսով, առանց խախտելու մենեջմենթի և որակի միջև 

ֆունկցիոնալ հավասարակշռությունը: Գծանկար 1-ում ներկայացված են արժեքի վրա ազդող 

տարրերը:  

Գործառույթը
6
 նախագծով իրականացվող աշխատանք է, նախագծի տարր, ծառայություն 

կամ արտադրանք: Այն բաժանվում է երկու մասի՝ 

Հիմնական գործառույթ`հաստատված հիմնական նպատակը և կիրառումը, որոնք 

համապատասխանում են օգտագործողի պահանջներին: 

Երկրորդական գործառույթ`երկրորդական գործառույթների խմբեր, որոնք աջակցում, 

ամրապնդում և լրացնում են հիմնական գործառույթը այն օգտագործողի պահանջներին 

համապատասխան դարձնելու համար: 

 

 

 

 

 

 

 

 

 

Գծանկար 1. Արժեքի վրա ազդող տարրերը 

 

Գործառույթի վերլուծությունը
7
 կազմակերպված գիտական վերլուծություն է, որը 

կատարվում է  հաջորդական քայլերով  և գիտական մոտեցումներ որդեգրելով և կախված է 

գործառույթի սահմանումից ու որոշակիացումից: 

Արժեվորման համակարգը հաջորդական քայլերից բաղկացած կազմակերպման մեթոդ է, 

և ձևավորված է ԳԱՎ-ի հատուկ ուսումնասիրությունների փորձերի հիման վրա: 

Որակը
8
 հաճախորդի կամ օգտվողների պահանջների բավարարմանն ուղղված 

պահանջվող կատարողականի չափորոշիչ է:  

Ծախսերի տնտեսումը նախագծի իրական արժեքի և ԳԱՎ մեթոդի կիրառման արդյունքում 

ստացված առաջարկվող արժեքի միջև տարբերությունն է: 

Աշխատանքային արժեքը
9
 ամենացածր արժեքն է, որ պետք է վճարել ստանալու համար 

պահանջվող կատարողականը, կամ նախագծի գործառույթը կամ արտադրանքը: 

ԳԱՎ-ի պատմական ձևավորման էվոլյուցիոն փուլերը ներկայացվում են աղյուսակ 2-ում: 

                                                                                                                                                                                                     
5 Owner's contribution in the project construction delay, Phd by Mohammad Ali Buajeelah 2010, p. 43. 
6 Value Engineering – engineering management between quality and cost – Dr. Eng. Mohab Hamed Matar – p. 16. 
7 Value Engineering – engineering management between quality and cost – Dr. Eng. Mohab Hamed Matar – p. 17. 
8 Planner and development magazine, N 20-2009, p. 124. 
9 Value Engineering – engineering management between quality and cost – Dr. Eng. Mohab Hamed Matar – p. 17. 

Արժեք 

Որակ 

Ժամանակ

Գործառույթ 

Գին

Աղյուսակ 2  

ԳԱՎ-ի պատմական ձևավորման էվոլյուցիոն փուլերը 10 
 

Հ/Հ Տարե-
թիվ 

Էվոլյուցիայի միջոցառում Կիրառման դաշտը

1 1940 Արտադրանքի պահանջվող որակի պահպանմամբ ծախսերի 
կրճատման սկզբունքի երևան գալը  ԱՄՆ-ի «Ջեներալ էլեկտրիկ» 
ընկերությունում 

Արտադրանքի
թողարկումից հետո 

2 1952 Արժեքի վերլուծության առաջին փորձերը Արտադրանքի
թողարկումից հետո

3 1954 Զարգացվեց ԳԱՎ-ի հայեցակարգը օգտագործելով արժեքի
ծրագիրը «Մերիթայմ բյուրո»-ում`ԱՄՆ Պաշտպանության 
Դեպարտամենտ 

Նախագծման փուլում

4 1958 Ստեղծվեց ԳԱՎ-ի հատուկ հանձնաժողով և տեղի ունեցավ ԳԱՎ-
ի առաջին համաժողովը 300 մասնակիցներով, և որոշվեց հիմնել 
արժեքի աշխատողների ասոցիացիա

Ուսումնասիրության
ժամանակ և որոշում 
ընդունելիս

5 1963 ԱՄՆ զինված ծառայությունները օրենքով ավելացրեցին
դրույթներ, որով խրախուսում էին ֆինանսավորողներին 
օգտագործել ԳԱՎ-ը

Պայմանագրեր և
հանձնառություններ 

6 1964 Ստեղծվեցին աշխատանքային խմբեր բանակի ինժեներներին 
ԳԱՎ-ն իրականացնելու նպատակով վերապատրաստելու համար 

Վերապատրաստում

7 1965- 
1966 

ԱՄՆ Պաշտպանության Դեպարտամենտի Գյուղատնտեսության 
բարելավման գրասենյակներում սկսեցին ծրագրերով 
վերապատրաստել իրենց աշխատակիցներին, և թույլատրեցին 
կապալառուների աջակցությունը

Վերապատրաստում
 

8 1967 NASA –ն իր անձնակազմի համար սկսեց կազմակերպել
վերապատրաստման համաժողովներ` իր ծրագրերում 
տեխնիկայի կիրառման ուղղությամբ

Վերապատրաստում

9 1970 Տրանսպորտի և ընդհանուր ծառայությունների
նախարարությունը կապալառուների պայմանագրերում 
ավելացրեց դրույթներ, որոնցով խրախուսում էր այդ տեխնիկայի 
օգտագործումը 

Ակտիվացում և
խրախուսում 

10 1970 ԳԱՎ մեթոդը սկսեց տարածվել Ճապոնիայում Նախագծման և
իրականացման փուլ

11 1971 ԳԱՎ մեթոդը սկսեց օգտագործվել շինարարության նախագծման 
փուլում 

Նախագծման փուլ

12 1972 Արժեքի ծրագիրը սկսվեց օգտագործվել Տրանսպորտի և
ընդհանուր ծառայությունների Նախարարությունում, 
նախագծման փուլում շինարարության ծախսերը հսկելու համար 

Նախագծման փուլ

13 1973 Ընդհանուր ծառայությունների նախարարությունը պահանջեց 
<SAVE> միությունից մշակել «արժեքի» կիրարկողների համար 
հավաստագրված ծրագիր, որը թույլ կտա ապահովել ԳԱՎ 
կանոնների առավելագույն կիրառում

Մեթոդաբանության
մշակում 

14 1975 ԱՄՆ Շրջակա միջավայրի պաշտպանության ասոցիացիան և 
բարեգործական շինարարական ծրագրերը ստեղծեցին ԳԱՎ-ի 
կամավոր ծրագիր, որը պետք է օգտագործվեր կեղտաջրերի 
մշակման արտադրություններում: Այն կարող էր կիրառվել 
տարբեր նախագծման ընկերությունների կողմից առաջարկվող 
ծրագրերում: Երբ այս ծրագրերը հաջողվեին նրանք պետք է 
վերածվեին պարտադիր ծրագրերի:

Նախագծման փուլ

15 1978 Տրանսպորտի նախարարությունը սկսեց օգտագործել ԳԱՎ-ն իր 
ծրագրերում 

Նախագծման փուլ

16 1978 ԳԱՎ-ը սկսեց տարածվել Իտալիայում «CHEMINT Co»-ի միջոցով Նախագծման և
իրականացման փուլ

17 1979 ԳԱՎ-ը սկսեց տարածվել Ավստրալիայում և Կանադայում Նախագծման և
իրականացման փուլ

18 1986 ԳԱՎ-ը սկսեց տարածվել Սաուդիան Արաբիայի
Պաշտպանության նախարարության ծրագրերում

Նախագծման և
իրականացման փուլ

 
 
 

                                                            
10 Value Engineering – For the design phase approach for schematic design, MSc Thesis,  

Cairo University, Value Engineering – toward a consensual approach of value for government housing projects in Egypt – Mohammad Sa’eed 

Mossailehy El Saiyed, p. 19. 

Փուլ 1. 

Ուսումնասիրութ

նախապատրաստ

 


